
ADMINISTRACION LOCAL

MUNICIPAL
BRION

Bases para a provision dunha praza de xefe/a de unidade
ANUNCIO

Por resolucion desta Alcaldia de data 12.03.2026 aprobouse a convocatoria e as bases do proceso selectivo para a
provision dunha praza de Xefe de Unidade que se publican a continuacién, mediante o sistema de oposicién.

0 prazo de presentacion de instancias sera de vinte dias habiles contados a partir do dia seguinte a publicacion do
extracto da convocatoria no Boletin Oficial do Estado.

BASES DO PROCESO SELECTIVO PARA A COBERTURA EN PROPIEDADE DUNHA PRAZA DE XEFE/A DE UNIDADE,
FUNCIONARIO/A DE CARREIRA, CONTIDA NA OFERTA DE EMPREGO PUBLICO 2025 DO CONCELLO DE BRION.

PRIMEIRA.- OBXECTO E PREVISIONS XERAIS.

1. A presentes bases tefien por obxecto a regulacion da convocatoria e proceso selectivo para a cobertura, mediante
funcionario de carreira, dunha praza de Xefe/a de Unidade que figura como vacante e ten sido obxecto de inclusion para
quenda libre na oferta de emprego publico do ano 2025 (BOP n° 226, do 25.11.2025).

2. Desta convocatoria derivarase, tamén, e segundo o previsto na base décima, a creacion dunha bolsa de traballo que
habilitara unha listaxe de aspirantes, segundo a orde resultante da puntuacién acadada no proceso selectivo, para futuras
incorporacions de persoal temporal coa mesma condicion da vacante convocada, e nos supostos e baixo as modalidades
de emprego legalmente procedentes.

3. O sistema selectivo empregado sera o de oposicion libre, que se desenvolvera con arranxo ao previsto nas presentes
bases.

SEGUNDA.- CARACTERISTICAS DA VACANTE CONVOCADA.

Clase de persoal: Funcionario/a.

Denominacion: Xefe/a de Unidade.

Clasificacion: Grupo C, subgrupo C1, escala: Administracion Xeral, subescala: Administrativa.

Funciéns: As correspondentes ao posto e servizo de adscricion, segundo RPT municipal e/ou instrumento organizativo
equivalente e vixente en cada momento, e que resulten propias da capacitacion profesional, formativa e legal inherentes.

Retribucions: As basicas propias do seu grupo/subgrupo de clasificacion profesional, asi como as complementarias
fixadas, para o posto de adscricion correspondente, na RPT vixente (e sen prexuizo daquelas de indole variable as que, no
Seu caso, se poida ter dereito).

Xornada de traballo: Completa.
TERCEIRA.- REQUISITOS DOS ASPIRANTES.

Para poder tomar parte na presente convocatoria, os aspirantes deberan reunir, antes do remate do prazo de presenta-
cién de instancias, 0s seguintes requisitos:

a) Ter a nacionalidade espanola ou algunha outra que, con arranxo ao disposto no artigo 52 da Lei 2/2015, de 29 de
abril, de Emprego Publico de Galicia (en adiante LEPG), e restante normativa concordante, permita o0 acceso a praza de
funcionario convocada.

b) Estar en posesion do titulo de titulo de bacharelato, técnico de formacién profesional ou equivalente ou en condi-
ciéns de obtelo antes de que finalice o prazo de presentacion de solicitudes. No caso de titulacions obtidas no estranxeiro
deberase estar en posesion da correspondente convalidacion ou da credencial que acredite, no seu caso, a homologacion.

¢) Non estar separado mediante expediente disciplinario do servizo de ningunha Administracion Publica ou dos érganos
constitucionais ou estatutarios das Comunidades Auténomas (CCAA), nin estar na situacion de inhabilitacién absoluta ou
especial para o desempeno de empregos ou cargos publicos por resolucion xudicial, que impida o0 acceso a praza agora
convocada. No caso de nacionais doutros Estados, non estar inhabilitado ou en situacién equivalente, nin ser sometido

a sancion disciplinaria ou equivalente que impida no Estado de procedencia o acceso ao emprego publico nos termos
anteriores.

d) Ter cumpridos os 16 anos e non exceder, no seu caso, da idade maxima de xubilacién forzosa.

e) Estar en posesion das capacidades e aptitudes fisicas e psiquicas que sexan necesarias para o desempeno das
correspondentes funciéns ou tarefas.

Con arranxo ao disposto no artigo 54 da LEPG, os aspirantes coa condicion legal de persoas con discapacidade pode-
ran solicitar as adaptacions e os axustes razoables de tempo e medios que sexan necesarios para a realizaciéon do proceso
selectivo; facéndoo constar, no seu caso, na instancia de participacion, xunto cos necesidades especificas alegadas para
desenvolver o proceso de seleccion.

No referido as adaptacions e axustes anteditos aplicarase as medidas previstas, ao efecto, polo Real Decreto
2271/2004, de 3 de decembro, polo que se regula o acceso ao emprego publico e a provision de postos de traballo
das persoas con discapacidade, e pola Orde PJC/804/2025,de 23 de xullo, pola que se establecen criterios xerais para
a adaptacion de medios e tempos e a realizacion doutros axustes razoables nos procesos selectivos para o acceso ao
emprego publico de persoas con discapacidade; asi como calquera outra actuacién/medida que persiga a dita adaptacion
€ non supona un tratamento inxustificadamente diferenciado, no tocante ao contido das probas, respecto dos/as restantes
aspirantes. O tribunal podera requirir informe técnico facultativo e/ou, no seu caso, ponerse en contacto cos interesados,
coa fin dunha mellor concrecién e materializacion dos axustes e adaptacions necesarias e procedentes.

Para os efectos do antedito, e con arranxo ao disposto no apartado b) da disposicién adicional primeira da LEPG,
considerarase persoa con discapacidade aquela a que se lle tefa reconecido un grao de discapacidade igual ou superior
ao 33 por cento (ou aqueloutra situacion analoga segundo a normativa vixente ao efecto). Os aspirantes deberan acreditar
a dita condicion de discapacidade (mediante certificacion expedida polos 6rganos competentes estatais ou, no seu caso,
autonémicos), asi como a compatibilidade desta co desempeno das tarefas e funciéns propias da vacante convocada (ben
porque asi conste na antedita certificacion ou, de non ser asi, e complementariamente, mediante informe/ditame técnico
facultativo oficial).

f) Estar en posesion do Celga 3 ou equivalente, ou estar en condicions de obtelo antes do remate do prazo de presen-
tacion de instancias.

A dita acreditacion do conecemento de lingua galega realizarase de conformidade ao previsto na normativa de aplica-
cion; con arranxo ao Sistema de Certificacion de Lingua Galega (CELGA) actualmente vixente, ou as suas certificacions
equivalentes, debidamente homologadas polo 6rgano competente en materia de politica linglistica da Xunta de Galicia (nos
termos do previsto na Orde de 16 de xullo de 2007, e Orde de 10 de febreiro de 2014, que modifica a anterior, ao respecto
dos certificados oficiais acreditativos dos niveles de conecemento de lingua galega).

En todo caso, e con arranxo ao previsto no artigo 51.2 da Lei do Emprego Publico de Galicia, os/as aspirantes que non
acrediten dito conecemento da lingua galega requirido (Celga 3 ou equivalente), ou estar en condicions de obtelo dentro
do prazo de presentacion de instancias, deberan realizar unha proba especifica de conecemento de lingua galega, e que
cualificara ao/a aspirante como apto ou non apto.

g) Xustificante de ter efectuado o pagamento dos dereitos de exame, por importe de catorce (14) euros, segundo
0 establecido na ordenanza fiscal num. 6 reguladora da taxa por expedicion de documentos administrativos. O ingreso
realizarase na tesoureria municipal ou mediante ingreso na conta xeral do Concello na entidade Abanca: ES14-2080-0327-
4731-1000-0016. A ausencia do abono dos dereitos de exame, dentro do prazo de presentacién de instancias, determinara
a exclusion do/a aspirante e non podera ser obxecto de subsanacion.

CUARTA.- PRESENTACION DE SOLICITUDES.

As solicitudes para tomar parte no proceso selectivo presentaranse, conforme ao modelo que figura como ANEXO |
das presentes bases, no rexistro xeral do concello, e no prazo de vinte (20) dias habiles contados a partir do dia seguinte
ao da publicacion do anuncio da convocatoria no BOE. Igualmente, as ditas solicitudes tamén se poderan presentar por
calquera das formas previstas no artigo 16.4 da Lei 39/2015, de 1 de outubro, do Procedemento Administrativo Comun
das Administraciéns Publicas.

Xunto coa dita solicitude (que inclde, tamén, declaracion responsable do cumprimento dos requisitos de participacion e
da veracidade da documentacion/informacion achegada, con compromiso de presentacion da xustificacion documental no
seu caso requirida), os aspirantes deberan achegar a seguinte documentacion:

a) DNI, pasaporte ou documento de identificacion equivalente e acreditativo da nacionalidade do aspirante.

b) Documento acreditativo de estar posesion ou en condicions de obtelo, na data na que remate o prazo de presenta-
cién de solicitudes, do titulo requirido para acceder ao proceso selectivo, con arranxo ao sinalado na base 3.b).

c) Acreditacion documental de posuir, de ser o caso, o cofiecemento da lingua galega requirido, con arranxo ao sinalado
na base 3.f).

d) As persoas aspirantes que, con arranxo ao disposto no apartado €) da base terceira, desexen manifestar e facer
valer a suta condicion legal de discapacidade e, por tal motivo, solicitar as adaptaciéns e os axustes razoables de tempo
e medios que sexan necesarios para a realizacion do proceso selectivo, deberano facer constar, no seu caso, na instancia
de participacién, xunto cos necesidades especificas alegadas para desenvolver o proceso de seleccion. Deberan acreditar
a dita condicién de discapacidade (mediante certificacion expedida polos 6rganos competentes estatais ou, no seu caso,
autonémicos), asi como a compatibilidade desta co desempeno das tarefas e funciéns propias da vacante convocada (ben
porque asi conste na antedita certificacion ou, de non ser asi, e complementariamente, mediante informe/ditame técnico
facultativo oficial).

e) Xustificante de ter aboados os dereitos de exame, mediante folla de autoliquidacion de taxas ou documento igual-
mente xustificativo de telas aboado.

A convocatoria, xunto co texto integro da bases reguladoras, seran obxecto de publicacion no Boletin Oficial da Provincia
(BOP), no taboleiro de anuncios e na paxina web municipal. Ademais, tamén se realizara, posteriormente, un anuncio desta
convocatoria no Diario Oficial de Galicia (DOG) e, por ultimo, no Boletin Oficial do Estado (BOE), que abrira o prazo formal de
presentacién de solicitudes por parte dos interesados; debendo contar, ambos, cunha referencia a publicacion previamente
realizada no BOP

Os restantes e sucesivos anuncios derivados destas convocatoria e proceso selectivo, asi como das actuacions do
Tribunal, inseriranse unicamente no taboleiro de anuncios e na web municipal; agas as resolucions de aprobacion da lista
provisional e definitiva de admitidos/as, que tamén se publicaran no BOR ao igual que a resolucion do nomeamento como
funcionario da persoa aspirante finalmente seleccionada, que tamén sera obxecto de publicacién no DOG.

QUINTA.- ADMISION DE ASPIRANTES.

Rematado o prazo de presentacion de instancias, a Alcaldia aprobara a lista provisional de aspirantes admitidos e ex-
cluidos que se fara publica no BOR no taboleiro de anuncios e na web municipais. Na dita resolucion indicaranse as persoas
aspirantes inicialmente admitidas e excluidas, xunto coas causas de exclusion (todo iso con adecuacion, en todo caso,
as previsions/limitaciéns normativas aplicables ao respecto do dereito de acceso a informacion publica e a proteccion de
datos de caracter persoal).

Os aspirantes excluidos, asi como os omitidos na relacién de admitidos ou excluidos, disporan dun prazo de 10 dias
habiles, que comezara a contar dende o dia seguinte ao da publicacion da resolucion no BOR aos efectos de subsanacion
das causas da sua exclusion da lista provisional de admitidos (de acordo co previsto no artigo 68 da Lei 39/2015, do 1 de
outubro, do procedemento administrativo comun das administraciéns publicas), ou para advertir os erros dos que, no seu
caso, se tivera derivado a stia omision na mesma. Os aspirantes que dentro do prazo sinalado non emendasen a exclusion
ou non alegasen a omision, xustificando o seu dereito a seren incluidos na relacion de admitidos, seran definitivamente
excluidos do proceso selectivo. De non se presentaren reclamaciéns dentro deste prazo, a lista provisional de admitidos e
excluidos elevarase a definitiva.

As alegacions/emendas seran aceptadas ou rexeitadas por resolucion da Alcaldia, que sera obxecto de nova publica-
ciéon no BOR no taboleiro de anuncios do Concello, asi como na web municipal, e na que se aprobara a lista definitiva de
admitidos e excluidos; na mesma, tamén se determinara a composicion nominativa do tribunal cualificador, e o lugar, data
e hora na que se citard ao mesmo para a sUa primeira sesion (constitutiva), asi como para o inicio do proceso selectivo.

SEXTA.- TRIBUNAL CUALIFICADOR.

0 tribunal, cuxa composicién se adecuara aos criterios de imparcialidade e profesionalidade, asi como aos restantes re-
quisitos previstos ao efecto pola normativa de aplicacion (nomeadamente, artigos 60 do Texto Refundido da Lei do Estatuto
Basico do Empregado Publico e 59 da Lei do Emprego Publico de Galicia), estara conformado polos seguintes integrantes
(dos que se debera nomear, en todo caso, titulares e suplentes), e cuxa relacién nominativa concreta sera fixada xunto coa
resolucién de aprobacién da listaxe definitiva de admitidos/excluidos:

- Presidente, a desempenar por unha/un funcionaria/o de carreira ou persoal laboral fixo.
- Secretario/a, a desempeiar por unha/un funcionaria/o de carreira ou persoal laboral fixo.
- 3 Vogais, a desempenar por tres funcionarias/os de carreira ou persoal laboral fixo.

O tribunal non podera constituirse, nin actuar, sen a presenza, cando menos, de tres de seus membros, titulares ou
suplentes, debendo estar presentes en todo caso o presidente e o secretario.

De tédalas reunidéns que celebre o tribunal o secretario redactara a correspondente acta.

0Os membros e asesores do tribunal absteranse de intervir, e 0 comunicaran a autoridade convocante, cando concorra
algunha das circunstancias e motivos previstos, ao efecto, na normativa reguladora de réxime xuridico das administracions
publicas; e todo iso de conformidade ao previsto no artigo 23 da Lei 40/2015, de 1 de outubro, de Réxime Xuridico do
Sector Publico, ou aqueloutras previsiéns normativas concordante vixentes ao respecto. Asi mesmo, os aspirantes poderan
recusar aos membros ou asesores do tribunal cando concorran as mesmas circunstancias de abstencion anteditas, e de
conformidade ao previsto no artigo 24 da Lei 40/2015, de 1 de outubro, de Réxime Xuridico do Sector Publico, ou aque-
loutras previsions normativas concordante vixentes ao respecto.

O tribunal resolvera, por maioria de votos dos seus membros presentes, tédalas dubidas e/ou cuestions que se
susciten ao respecto da aplicacion e/ou interpretacién das normas contidas nestas bases, asi como nos supostos non
previstos nas mesmas (recabando, no seu caso, a emision de informe e/ou opinidén especializada por parte dos asesores
que, ao efecto, poidan ter sido requiridos).

O tribunal podera disponer a incorporacion, nos supostos en que asi o estime oportuno e aos efectos da asistencia/
colaboracién na sua actuacion e/ou traballos propios, de asesores, que actuaran con voz e sen voto, limitandose ao exer-
cicio das especialidades técnicas/profesionais en base as cales foran requiridos para o dito asesoramento.

0Os membros concorrentes as sesiéns do tribunal, e para os efectos de percepcions de asistencias, se clasificaran
consonte o disposto no Real Decreto 462/2002 sobre indemnizacions por razéns de servizo e normativa concordante e/
ou substitutiva.

En todo o non previsto nas presentes bases, o procedemento de actuacion do tribunal axustarase ao establecido na
normativa aplicable & formacion da vontade dos 6rganos colexiados do sector publico.

SETIMA.- DESENVOLVEMENTO DO PROCESO SELECTIVO. CRITERIOS XERAIS.
0 sistema selectivo empregado sera o de oposicion libre que desenvolverase con arranxo ao previsto nestas bases.

Coa resolucion comprensiva da relacion definitiva de aspirantes admitidos e excluidos, que se publicara no BOR no
taboleiro de anuncios do concello e na web municipal, determinarase a composicién nominativa do tribunal cualificador, asi
como o lugar, data e hora na que se citara ao mesmo para a sua primeira sesion (constitutiva).

Os sucesivos anuncios sobre a realizacion dos exercicios da oposicion, cualificacions, asi como aqueloutros anuncios
que poidan derivarse do desenvolvemento deste proceso selectivo, efectuarase no taboleiro de anuncios do concello, asi
como na web municipal, agas o nomeamento final como funcionario de carreira do aspirante seleccionado, que tamén sera
obxecto de publicacién no BOP e no DOG, sen prexuizo da notificacién ao interesado.

Durante o desenvolvemento do proceso selectivo o tribunal podera requirir aos aspirantes que acrediten a sua identida-
de coa exhibicion do documento nacional de identidade, pasaporte ou documento de identificacion equivalente. Igualmente,
se durante o desenvolvemento do proceso selectivo chegase a cofiecemento do tribunal que algun dos aspirantes carece
de calquera dos requisitos esixidos na convocatoria, sera excluido, previa audiencia do interesado, comunicandoo no
mesmo dia & autoridade que convocou 0 proceso selectivo.

Os exercicios da oposicion seran de caracter obrigatorio e eliminatorio para todas as persoas aspirantes, agas a proba
especifica de coflecemento de lingua galega, que s6 sera obrigatoria para os aspirantes que non tefan acreditado estar en
posesion do nivel de conecemento de galego requirido, con arranxo ao sinalado no apartado f da base terceira, e na que
0s aspirantes seran cualificados como aptos ou non aptos.

Para a superacién do proceso selectivo e, polo tanto, optar & cobertura da vacante convocada, as persoas aspirantes
deberan ter superado a oposicion, o cal requirird da superacién de todos os exercicios que lle resulten obrigados. De non
existir ninglin aspirante que a tefa superado, a convocatoria e vacante seran declaradas desertas.

Non se poderan declarar como seleccionados e ser nomeados como funcionario un nimero de aspirantes superior ao
de prazas convocadas.

OITAVA.- SISTEMA SELECTIVO.

O sistema selectivo empregado sera o de oposicion libre.

Consistira na superacion de catro exercicios, todos eles de caracter obrigatorio e eliminatorio.
Primeiro exercicio.

Consistira na contestacion, nun tempo maximo total de ddas horas, dun cuestionario tipo test de 50 preguntas (mais
outras 5 preguntas de reserva) con 3 respostas alternativas, das que s6 unha sera correcta, sobre os temas incluidos no
programa anexo.

A puntuacion sera de 0 a 15 puntos, sendo necesario para aprobar obter un minimo de 7,5 puntos. Cada pregunta co-
rrecta obtera unha puntuacién de 0,30 e cada pregunta incorrecta descontara 0,10 puntos. As preguntas non contestadas
non descontaran.

Segundo exercicio.

Consistira na contestacion por escrito, nun prazo maximo de ddas horas, a 5 preguntas curtas referidas a materias
comprendidas no programa anexo.

Para a realizacion deste exercicio non se podera utilizar ningin documento de consulta nin medios dixitais ou telema-
ticos. A puntuacion sera de O a 15 puntos, a razén dun maximo de 3 puntos por pregunta, sendo necesario para aprobar
obter un minimo de 7,5 puntos.

Cualificarase valorando os cofiecementos, a claridade e orde de ideas e a calidade da expresion, asi como a sua forma
de presentacion e exposicion.

Terceiro exercicio.

Consistira na realizacién dunha proba practica, con ferramentas informaticas, na que as persoas aspirantes ponan de
manifesto o conecemento e manexo de paquetes ofimaticos no contorno LibreOffice (writer e calc).

O exercicio tera unha duracién maxima de dudas horas.
A puntuacion sera de 0 a 15 puntos, sendo necesario para aprobar obter un minimo de 7,5 puntos.

Cuarto exercicio.

Consistira na traducién, nun tempo maximo dunha hora, dun texto de castelan a galego e outro de galego a castelan, a
proposta do Tribunal. A cualificacion sera de apto ou non apto.

Estaran exentos deste exercicio as persoas aspirantes que acrediten estar en posesion do Celga 3 ou o titulo equiva-
lente debidamente homologado de acordo coa disposicion adicional segunda da Orde do 16 de xullo de 2007 pola que se
regulan os certificados oficiais acreditativos dos niveis de conecemento da lingua galega (DOG nim. 146 do 30 de xullo),
modificada pola Orde do 10 de febreiro de 2014 (DOG num. 34, do 19 de febreiro).

A cualificacion final desta fase vira determinada pola suma total das puntuaciéns obtidas. Concluido cada un dos
exercicios da fase de oposicidn, o Tribunal fara publica na paxina web do concello a relaciéon de aspirantes que alcancen o
minimo esixido para superalo, con indicacién da puntuacién obtida.

As persoas aspirantes convocaranse para cada exercicio da fase de oposicion en chamamento Unico, a través da
paxina web municipal, indicando a data, lugar e hora de realizacion; sendo excluidas dos mesmos e, polo tanto, do proceso
selectivo, as que non comparezan, agas nos casos debidamente xustificados e apreciados discrecional e potestativamente
polo tribunal. En todo caso, as causas ou razéns xustificativas formularanse dentro das vinte e catro (24) horas seguintes
a celebracién do exercicio ao que non compareceran.

Cando proceda, a orde de actuacion das persoas aspirantes naqueles exercicios que non poidan celebrarse conxunta-
mente, seguirase a orde alfabética aprobada pola Xunta de Galicia que marca a orde de actuacién das persoas aspirantes
nos procesos selectivos para o ingreso na Administracion Autonémica de Galicia que se deriven da oferta de emprego
publico correspondente ao ano 2025: letra “F”, segundo o sorteo realizado en xaneiro de 2025.

As mulleres embarazadas que prevexan a coincidencia do parto coas datas de realizacién de calquera dos exercicios
polas circunstancias derivadas do seu avanzado estado de xestacion, ou eventualmente nos primeiros dias do puerpe-
rio, poderan poielo en cofecemento do tribunal, xuntando & comunicaciéon o correspondente informe médico oficial. A
comunicacion debera realizarse dentro dos dous (2) dias habiles seguintes ao anuncio da data do exame e implicara o
consentimento da interesada para permitir o acceso do tribunal ou do érgano convocante aos datos médicos necesarios
relacionados coa sua situacion. O tribunal acordara se procede ou non realizar a proba nun lugar alternativo, aprazala ou
adoptar ambas as medidas conxuntamente.

Dende a total conclusion dun exercicio ata o comezo do seguinte non poderan transcorrer menos de 48 horas nin mais
de 40 dias.

As persoas aspirantes deberan acudir ao chamamento provistas do seu DNI, pasaporte ou documento de identificacion
equivalente. Non se lle permitira a utilizacién do moébil, nin de calquera outro medio electrénico nin material, agas aqueles
expresamente requiridos ou permitidos por estas bases ou que, no seu caso, e por acordo expreso do Tribunal, se indiquen
xunto co chamamento previo para cada exercicio.

Os exercicios ou probas teran lugar a porta pechada, sen outra asistencia que a dos membros do tribunal, os asesores
ou colaboradores designados polo tribunal e os aspirantes.

O contido dos exercicios debera ser fixado polo tribunal antes da realizacion dos mesmos; e debera incluit, en todo caso
para a proba tipo test, preguntas de reserva para aquelas que puidesen ser anuladas (as preguntas de reserva deberan ser
contestadas polos aspirantes e utilizaranse para substituir aquelas preguntas do exame inicial que, de ser o caso, fosen
anuladas polo tribunal, previo acordo motivado ao respecto).

Correspondera ao tribunal fixar o grao de coflecementos ou acertos necesarios para acadar a cualificacion minima
requirida para a superacion dos exercicios; en todo caso, o grao de conecemento fixado polo tribunal debera garantir a
idoneidade e capacidade das persoas aspirantes. Os criterios para a correccion e cualificacién dos exercicios deberan ser
fixados polo Tribunal con anterioridade, de forma clara e con adecuacién ao previsto nas presentes bases.

As cualificaciéns resultantes da correccion dos diferentes exercicios da fase de oposicién faranse publicas, por parte
do Tribunal, no taboleiro de anuncios do Concello e na paxina web municipal.

Os aspirantes disporan dun prazo de cinco (5) dias habiles para formular reclamacions/ alegaciéns ao respecto dos
resultados e cualificacions obtidos, contados a partir do dia seguinte a sua publicacion. As ditas reclamaciéns seran obxec-
to de estudo e estimacién ou desestimacién por parte do Tribunal, que adoptara acordo ao respecto e coas puntuacions
definitivas, sendo obxecto de publicacién na mesma forma antedita.

CUALIFICACION FINAL.

A puntuacion final do proceso selectivo vira determinada pola suma das puntuaciéns obtidas na oposicion. No caso
de empate na puntuacion total terase en conta, primeiramente, a puntuacion obtida no 1° exercicio, de persistir o empate
acudirase a puntuacién obtida no 2° exercicio, e de persistir o empate acudirase a puntuacién obtida no 3° exercicio.

En caso de que persista o empate, atenderase a primeira letra do primeiro apelido seguindo a orde alfabética aprobada
pola Xunta de Galicia que marca a orde de actuacion dos aspirantes nos procesos selectivos para o ingreso na Administra-
cion Xeral da Comunidade Auténoma de Galicia que se deriven da oferta de emprego publico do ano 2025. Nos apelidos
compostos coa preposicion de, da, de la, d’... a mesma non sera tida en conta (por exemplo: Marta de Castro. A letra a ter
en conta sera a “C”). De persistir o empate, atenderase & segunda letra do primeiro apelido, seguindo a orde alfabética
anterior, e asi ata desfacer o empate; continuando polo segundo apelido e finalmente polo nome.

NOVENA.- FINALIZACION DO PROCESO SELECTIVO. NOMEAMENTO DO ASPIRANTE SELECCIONADO E INICIO DA RELACION
DE SERVIZO.

1. Finalizado o proceso selectivo, o Tribunal fara publica (mediante anuncio no taboleiro de anuncios do concello,
asi como na web municipal) a relaciéon e puntuacion final total dos candidatos que tefian superado todos os exercicios
obrigatorios da oposicion, propoiendo, ademais, a seleccién e nomeamento como funcionario de carreira daquel aspirante
que acadara maior puntuacion (ou que, en caso de empate e trala aplicacion do sistema de desempate sinalado na base
anterior, resultara o primeiro).

Non se poderan propoier para a sta seleccion e nomeamento como funcionario a un nimero de aspirantes superior
ao de prazas convocadas.

Dita proposta elevarase a Alcaldia para que, con arranxo as competencias recofnecidas ao efecto, proceda a resolver
0 seu nomeamento e incorporacion.

2. Asi mesmo, na proposta do Tribunal tamén figurara unha relacién complementaria, por orde descendente da puntua-
cién acadada na oposicion, daqueles aspirantes que, ainda que non tefan sido propostos para a seleccién e nomeamento,
tiveran superado todos os exercicios obrigatorios da oposicion.

Esta relacion conformara a bolsa de traballo temporal que tamén se creard ao abeiro desta convocatoria, sempre
que existan aspirantes que cumpran cos requisitos esixidos para formar parte da mesma, e cuxo obxecto e normas de
funcionamento se fixan na base seguinte, e a que tamén se acudird, segundo a orde resultante da puntuacién acadada no
proceso selectivo, para os supostos de imposibilidade do nomeamento e incorporacion do aspirante inicialmente proposto
para a cobertura da vacante convocada (xa sexa por renuncia ou ben polo incumprimento dos prazos, requisitos e/ou
requirimentos documentais previstos ao efecto).

3. A persoa seleccionada debera presentar, no prazo maximo de 20 dias naturais a contar dende o dia seguinte ao re-
quirimento realizado ao efecto (que se realizara 0 mesmo dia en que se publique no taboleiro de anuncios e web municipais
a proposta do tribunal sobre o aspirante a nomear como funcionario de carreira):

- Declaracion responsable na que fara constar e manifestara (sen prexuizo da responsabilidade na que, no seu caso, e
por falsidade na dita declaracion, puidese incorrer):

- Aceptacion expresa do nomeamento.

- Seguir reunindo todos e cada un dos requisitos esixidos, e acreditados, no momento de terse presentado ao proceso
selectivo.

- Non estar incursa en causa algunha de incapacidade, nin de incompatibilidade, de conformidade coa normativa
aplicable vixente, que imposibilite a ocupacion e desempeino da vacante convocada.

- Non estar en situacion de separacion, mediante expediente disciplinario, do servizo nas administracions publicas, nin
de inhabilitacion para o exercicio de empregos publicos, de conformidade coa normativa aplicable vixente, que imposibilite
a ocupacion e desempeno da vacante convocada.

- Numero de afiliacion a seguridade social.
- Certificacion da conta bancaria na que se farian os seus ingresos nominais.

Se no prazo e forma indicados (agas nos casos de forza maior debidamente motivados, que seran obxecto de aprecia-
cién e estimacion discrecional e potestativa por parte da Alcaldia), non presentara a documentacion requirida, ou da mesma
se deducira que non reline os requisitos esixidos, non podera ser nomeado, e entenderase a renuncia e desistimento dos
seus dereitos inherentes; e iso sen prexuizo das responsabilidades nas que, de ser o caso, puidera incorrer por falsidade.
A Alcaldia propora e resolvera, con arranxo a orde de prelacién resultante da puntuaciéon acadada na oposicién, o nomea-
mento dun integrante da bolsa de traballo temporal.

4. Cumpridos os tramites anteditos, a Alcaldia resolvera o nomeamento da persoa aspirante proposta ao efecto polo
Tribunal, que debera incorporarse e iniciar a relacion de servizo na data sinalada ao efecto e, en todo caso, no prazo maximo
dun mes dende o seguinte ao da publicacion da dita resolucion no BOP; de tal xeito que a eficacia desta resolucion estara
condicionada a posterior e efectiva incorporacion no prazo sinalado. Esta resolucién seralle notificada a persoa interesada,
e tamén sera obxecto de publicacion no BOR DOG, no taboleiro anuncios, asi como na web municipal; e na mesma tamén
se procedera a aprobacién da bolsa de traballo temporal derivada desta convocatoria, segundo a proposta realizada polo
Tribunal.

De non cumprir coa incorporacién, no prazo sinalado ao efecto, sen existir causa xustificada (casos de forza maior,
debidamente motivados, que seran obxecto de apreciacion e estimacion discrecional e potestativa por parte da Alcaldia),
entenderase que renuncia aos seus dereitos inherentes e non procedera a incorporacion efectiva, deixando sen efectos a
resolucion de contratacion previa.

A Alcaldia propora e resolvera, con arranxo a orde de prelacién resultante da puntuaciéon acadada na oposicion, a
contratacion dun/dunha integrante da relaciéon complementaria de aspirantes que tiveran superado a oposicién (e que
conformaran a bolsa traballo temporal).

5. O nomeamento como funcionario de carreira, para a cobertura da praza obxecto de convocatoria, sera obxecto de
publicacién no taboleiro de anuncios, na paxina web municipal, asi como no BOP e no DOG; e isto sen prexuizo da corres-
pondente notificacion ao/a interesado/a.

DECIMA.- BOLSA DE TRABALLO TEMPORAL.

Na resoluciéon de nomeamento como persoal funcionario de carreira do aspirante finalmente seleccionado, tamén se
procedera a aprobacion da bolsa de traballo temporal derivada desta convocatoria e do proceso selectivo desenvolto; que
estara conformada polos/as aspirantes finalmente non seleccionados, pero que tiveran superado todas os exercicios/
probas da oposicion que lle resultaran obrigatorios, e por orde descendente da puntuacion acadada na oposicién (nos
supostos de empate, aplicarase o criterio de desempate fixado na base oitava).

Esta bolsa ten por obxecto habilitar unha listaxe de aspirantes, segundo a orde resultante da puntuacién acadada no
proceso selectivo, para futuras incorporacions de persoal temporal coa mesma condicién da vacante convocada, nos supos-
tos e baixo as modalidades legalmente procedentes, segundo o caso. Coa sua creacidn e entrada en vigor efectiva subs-
tituirase e anularase calquera outra con obxecto e/ ou caracteristicas equivalentes que puidera estar vixente no concello.

A formacién e/ou actualizacion da bolsa (exclusiéns, baixas temporais e/ou altas que se produzan ao longo da sua
vixencia) seran aprobadas por Resolucion de Alcaldia que se publicara na paxina web municipal.

Vixencia da bolsa: A bolsa resultante do presente proceso selectivo se extinguira en todo caso cando tefan trans-
corrido 3 anos desde a sua constitucion, pudendo non obstante extinguirse antes no caso de celebrarse nese periodo
novo proceso selectivo para a mesma categoria con formacion de nova bolsa de traballo ou no caso de quedar baleira de
participantes.

Funcionamento da bolsa: Cando xurda unha necesidade de persoal obxecto da presente bolsa, o nomeamento se lle
ofrecera ao aspirante que ocupe na mesma a posicion de maior preferencia, sempre que poida ser nomeado conforme
a lexislacién vixente en cada momento e sen conculcar &8 mesma. Os chamamentos se comunicaran aos aspirantes por
correo electrénico, sen prexuizo de que se complemente con chamada telefdonica (se fose necesario se realizaran ata tres

Pagina7 /12

Nimero de anuncio 2026/1713



BOLETIN OFICIAL DA PROVINCIA DA CORUNA BO P BOLETIN OFICIAL DE LA PROVINCIA DE A CORUNA
Meércores, 25 de marzo de 2026 [Numero 56] Miércoles, 25 de marzo de 2026

chamadas telefénicas en diferentes horas e no mesmo dia do cal se expedira dilixencia da que se deixara constancia no
expediente).

Os/as integrantes da bolsa seran responsables de manter actualizados os seus datos de contacto, comunicando ao
servizo de persoal calquera cambio de correo electronico e/ou teléfono dos facilitados na solicitude de acceso as probas
selectivas.

A partir do momento en que se estableza o contacto coa persoa interesada mediante calquera dos medios sinalados
anteriormente, o/a aspirante dispora como maximo de dous (2) dias habiles para dar contestacién a oferta. Se transcorre o
prazo e non se recibe contestacion, se entendera que renuncia sen causa xustificada e se procedera a exclusién automatica
da bolsa de traballo. Non obstante, a persoa interesada podera rexeitar a oferta de traballo, non dando lugar nin & exclusién
da bolsa nin a perda da posicién nela, sempre que alegue e acredite axeitadamente algunha das circunstancias seguintes:

- Estar traballando cando se realice a oferta, para o que se debera presentar contrato ou informe de vida laboral.

- Padecer enfermidade ou estar en proceso de recuperacion de enfermidade ou accidente, xustificandose mediante a
presentacién do oportuno informe médico.

- Estar nalgunha situacién das que, por embarazo, parto ou adopcion, acollemento ou enfermidade grave dun familiar
estean contempladas pola normativa en vigor aos efectos de permisos ou licenza.

- Outras causas similares as anteriores debidamente xustificadas.

No caso de que o aspirante acepte a oferta de traballo, dispora dun prazo de dous (2) dias habiles, a contar desde a
aceptacion da oferta, para aportar a documentacion acreditativa das condiciones de capacidade e requisitos esixidos na
convocatoria, agas 0s que xa obren no expediente.

Non obstante, a non presentacion en prazo da documentacion esixida e agas os casos de forza maior, ou cando do
exame da mesma deduzase que carecen dalgin dos requisitos sinalados na base 3%, non poderan ser nomeados e queda-
ran anuladas todas as actuacions, sen prexuizo da responsabilidade en que houberan incorrido por falsidade na solicitude
de participacion.

A contratacion/nomeamento do/a aspirante determinara que o mesmo cause baixa temporal na bolsa, volvendo a
causar alta unha vez que finalice a prestacion de servizos para a que foi contratado/nomeado e sempre que non incorra en
causa de exclusion. A alta farase efectiva no mesmo lugar que lle corresponda en relacion cos puntos obtidos.

Exclusion da bolsa: A exclusion dun/dunha aspirante da bolsa se producira nos seguintes supostos:
- Por solicitude expresa do aspirante.

- A falta de resposta a oferta de traballo no prazo concedido.

- Rexeitamento da oferta de traballo sen causa xustificada e debidamente acreditada.

- A falta de presentacion en tempo e forma da documentacioén acreditativa das condiciones de capacidade e requisitos
esixidos na convocatoria no prazo concedido, agas nos casos de forza maior.

- A non incorporacién ao posto de traballo ofertado trala aceptacion da oferta sen causa xustificada e debidamente
acreditada.

- Renuncia a continuidade no desempeno do posto de traballo para o que fora nomeado sen causa xustificada e debi-
damente acreditada.

DECIMO PRIMEIRA.- NORMAIS FINAIS.

1. Para todo o non previsto nas presentes bases, o tribunal estara facultado para resolver e/ou interpretar as dubidas
que se puideran presentar e tomar 0s acordos necesarios para a boa orde e adecuado desenvolvemento do proceso, con
pleno sometemento e adecuacion as previsions normativas aplicables ao respecto.

2. Todas as referencias a Alcaldia contidas nas presentes bases entenderanse realizadas ao 6rgano municipal que, en
cada momento, e por prevision legal ou delegacion daquela, asuma idénticas competencias.

3. De acordo co disposto no artigo 5 da Lei Organica 3/2018, do 5 de decembro, de Proteccion de Datos de Caracter
Persoal e Garantia de Dereitos Dixitais, os datos persoais facilitados incorporaranse e manteranse nun ficheiro titularidade
do Concello, coa finalidade de poder atender a sua solicitude. Os devanditos datos seran tratados de xeito confidencial,
podendo ser cedidos s6 nos casos previstos na Lei organica 3/2018, do 5 de decembro, de proteccion de datos de caracter
persoal e garantias de dereito dixitais. Para exercer os dereitos de acceso, rectificacion, cancelacion e oposicidon, na medida
en que a lei o permita, dos datos persoais, a persoa interesada debera comunicalo por escrito ao Concello, achegando
copia do documento que acredite a sua identidade.

DECIMO SEGUNDA. RECURSOS.

A resolucion aprobatoria desta convocatoria e bases reguladoras, e cantos actos administrativos se deriven das
mesmas, asi como das actuacions do tribunal, poderan ser impugnados, polos interesados, tanto en via administrativa
como contenciosa, na forma e prazos establecidos pola Lei de Procedemento Administrativo Comun das Administracions

Publicas, a Lei Reguladora da Xurisdicion Contencioso-Administrativa ou aqueloutra normativa concordante vixente ao
efecto.

Brién, 18 de marzo de 2026.
O alcalde.

Pablo Lago Sanmartin.

ANEXO |.- MODELO DE SOLICITUDE DE PARTICIPACION.

Sr. Alcalde Concello de Brion.

D./D.? , con DNI e
domicilio en , n.° , piso
C.R , da localidade , con teléfono mobil , € correo electrénico
EXPONO:

I. Que desexo participar na CONVOCATORIA DO PROCESO SELECTIVO PARA A COBERTURA EN PROPIEDADE DUNHA
PRAZA DE XEFE/A DE UNIDADE, FUNCIONARIO/A DE CARREIRA, CONTIDA NA OFERTA DE EMPREGO PUBLICO 2025 DO
CONCELLO DE BRION.

Il. Que declaro, baixo a mina responsabilidade, reunir todos os requisitos esixidos para poder participar no antedito pro-
ceso selectivo (referidos a data de finalizacion do prazo sinalado para a presentacion desta solicitude), segundo o previsto
nas suas bases reguladoras, que conezo e acepto; declarando, ademais, a veracidade do que aqui expono, asi como dos
datos que figuran nesta instancia, comprométome a xustificalo documentalmente cando asi sexa requirido.

Polo exposto, SOLICITO:

Ser admitido no dito proceso selectivo; achegando, para estes efectos, e con arranxo ao disposto na base 4 das bases
reguladoras, a seguinte documentacion:

- Copia do DNI, pasaporte ou documento de identificacién equivalente e acreditativo da mina identidade e nacionalidade.

- Documento acreditativo de estar en posesion, ou en condiciéns de obtelo na data na que remate o prazo de presen-
tacion de solicitudes, do titUlo de .....ieueeeiiiiiiiii e para acreditar o cumprimento do requisito de

titulacion para a participacién no proceso selectivo, segundo o disposto, ao efecto, no apartado b) da base terceira das
bases reguladoras.

- Documento acreditativo de estar en posesioén, ou en condiciéons de obtelo na data na que remate o prazo de pre-

sentacion de solicitudes, do CELGA 3 (ou equivalente), segundo o disposto, ao efecto, no apartado f) da base terceira das

bases reguladoras,
- Si

+ Non

- Como aspirante con discapacidade legalmente reconecida achego certificacion/documentacion acreditativa de dita
condicién, nos termos do previsto ao efecto no apartado e) da base terceira das bases reguladoras.

- Si_

«- Non_

- E solicito adaptacion para as probas a desenvolver

- Si

- Non

- Xustificante de ter efectuado o pagamento dos dereitos de exame, por importe de catorce (14) euros.
- Eleccion da lingua de realizacién dos exercicios:

- Galego_____

- Castelan_____

Brién, a .......... [0 [ de 202-

Sinatura do interesado/a

ANEXO: PROGRAMA DE XEFE/A DE UNIDADE- ADMON. XERAL (C1).
TEMARIO.
1. A Constitucion Espanola de 1978. Estrutura. Principios xerais. A reforma da Constitucion.

2. Dereitos e deberes fundamentais dos espanois. A sua garantia e suspension. O Tribunal Constitucional. O defensor
do pobo.

3. A Coroa. Funciéns constitucionais do Rei. O Goberno. Relacions entre o Goberno e as Cortes Xerais.
4. O poder lexislativo: composicion, atribucions e funcionamento das Cortes Xerais. Elaboraciéon das leis.
5. O Poder xudicial. Principios constitucionais. O Consello Xeral do Poder Xudicial. O Tribunal Supremo.

6. Organizacion territorial do Estado. As Comunidades Auténomas: constitucion e competencias. Os Estatutos de
Autonomia.

7. As Comunidades Europeas. As Institucions Europeas: a Comisioén, o Parlamento, o Consello e o Tribunal de Xustiza.
Outras Institucions Europeas. A Union Europea.

8. A Administracién Publica no ordenamento espanol. Distintas Administracions. Principios de actuacion da Administra-
cién Publica: eficacia, xerarquia, descentralizacién, desconcentracién e coordinacion.

9. O réxime local espanol: principios constitucionais. Regulacion xuridica. Distintas Entidades Locais. A Administracién
Local e a modernizacion das Administraciéns Publicas.

10. As Facendas Locais. Clasificacion dos ingresos. Ordenanzas Fiscais.

11. O réxime xuridico das Administracions Publicas: principios informadores. A competencia dos 6rganos das Adminis-
tracions publicas. A abstencion e recusacion.

12. As fontes do dereito administrativo. A xerarquia das fontes. A lei. As disposicions do Executivo con forza de lei:
decreto-lei e decreto lexislativo. O regulamento: concepto, clases e limites. Outras fontes do dereito administrativo.

13. Os actos administrativos: concepto, clases e elementos. Requisitos: a stia motivacion e forma. Eficacia e validez
dos actos administrativos. A nulidade de pleno dereito e a anulabilidade. Conversién, conservacién e convalidacion. Revi-
sién e revogacion. Principio de legalidade na actuacién administrativa.

14. Obxecto e ambito subxectivo de aplicacion da Lei 39/2015, de 1 de outubro, do Procedemento Administrativo
Comtun das Administracions Publicas. Concepto de interesado, representacion e capacidade de obrar. Sistemas de identi-
ficacion dos interesados. Sistemas de sinatura dos interesados admitidos polas administracién publicas. Uso de medios
de identificacion e sinatura dos interesados. Asistencia aos interesados no uso de medios electrénicos. Sede electrénica.

15. Os dereitos das persoas nas suas relaciéons coas administracion publicas. Dereito e obriga dos interesados de
relacionarse electronicamente coas administracion publicas. A lingua dos procedementos. O Rexistro Electrénico Xeral de
cada administracién e o arquivo electrénico tnico de documentos.

16. A obriga de resolver da administracion. Suspension do prazo maximo de resolver. Ampliacion do prazo maximo de
resolver e notificar. O silencio administrativo. Emisién de documentos electrénicos pola administracion. Validez e eficacia
das copias de documentos administrativos electrénicos e en papel. Documentos achegados polos interesados ao proce-
demento administrativo.

17. Obrigatoriedade de termos e prazos segundo a Lei 39/2015, de 1 de outubro, do Procedemento Administrativo
Comtun das Administracions Publicas. Computo de prazos. Computo de prazos nos rexistros electrénicos. Ampliacion dos
prazos establecidos. A tramitacion de urxencia.

18. A notificacion das resolucions e actos administrativos dos érganos administrativos. Condiciéns xerais para a prac-
tica das notificacions. A practica das notificacions a través de medios electrénicos. A practica das notificacions en papel.
Notificacion infrutuosa. A publicacion.

19. Garantias do procedemento: dereitos da persoa interesada no procedemento administrativo. Iniciacién do proce-
demento: Clases. Informacién e actuacion previas. Medidas provisorias. Acumulacion. Iniciacion de oficio. Iniciaciéon por
persoa solicitante. As solicitudes de iniciacion e a sia emenda e mellora. A declaracion responsable e comunicacion.

20. Fases do procedemento administrativo comun das administracion publicas: ordenacion, instrucion e remate. A
execucion. O procedemento administrativo local.

21. Os recursos administrativos: principios xerais. Actos susceptibles de recurso administrativo. Regras xerais da
tramitacion de recursos administrativos. Clases de recursos.

22. A provincia no réxime local. Organizacion provincial. Competencias.

23. O municipio: concepto e elementos. Organizaciéon municipal. Competencias.

24. 0 Concello de Brién: organizacién e competencias. Organos de goberno e organizacién administrativa. Funciona-
mento dos érganos de goberno. Convocatoria e orde do dia. Réxime de sesions e acordos. Votacions. Actas e certificacions
de acordos. O Regulamento Organico do Concello de Brién (BOP do 11.03.2009 e modificacién publicada no BOP do
10.08.2011).

25. Ordenanzas e Regulamentos das Entidades Locais. Clases. Procedementos de elaboracion e aprobacion. Os
bandos.

26. Relacions entre os entes locais e as restantes entidades territoriais. Autonomia municipal e tutela.

27. Os bens das entidades locais. A sua clasificacion: bens de dominio publico, bens patrimoniais e bens comunais.
Adquisicion de bens por parte das entidades locais. Alteracion da cualificacion xuridica dos bens locais. Inventario de bens.
Prerrogativas das entidades locais para a defensa dos seus bens.

28. A actividade subvencional da Administracién Publica Local. Procedemento de concesion e xestion das subvencions.
Reintegro de subvencions. Control financeiro. Infraccions e sancions administrativas en materia de subvencions.

29. Os recursos das facendas locais. Os tributos locais: taxas, contribuciéns especiais e impostos. O imposto sobre
bens inmobles. O imposto sobre actividades econémicas. O imposto sobre construcions, instalaciéns e obras. O imposto
sobre vehiculos de tracciéon mecanica. O imposto sobre o incremento de valor dos terreos de natureza urbana.

30. O orzamento xeral das entidades locais. Concepto e contido. Especial referencia as bases de execucion do orza-
mento. A elaboracion e aprobacion do orzamento. A estrutura orzamentaria. A prérroga do orzamento.

31. As fases de execucion do orzamento. As modificaciéns de crédito. A liquidaciéon do orzamento. Tramitacion. Os
remanentes de crédito. O resultado orzamentario. O remanente de tesouraria. A consolidaciéon orzamentaria.

32. Contratacién do sector publico. Ambito de aplicacién. Delimitacidn dos tipos contractuais. Partes no contrato.
Obxecto.

33. Preparacion dos contratos das administracions publicas. Adxudicacidon. Efectos, cumprimento e extincion. O perfil
do contratante.

34. O persoal ao servizo da Administracion Local. Clases. Adquisiciéon e perda da relacion de servizo. A oferta de
emprego publico.

35. Dereitos dos empregados publicos: A carreira administrativa: a provision de postos de traballo, a promocion interna
e sistema retributivo. Deberes dos empregados publicos. Codigo de conducta dos funcionarios locais.

36. As situacions administrativas do persoal funcionario. Incompatibilidades. Réxime disciplinario.

37. A proteccion de datos persoais. Réxime xuridico. Normativa comunitaria e nacional relativa & proteccién das
persoas fisicas no que respecta ao tratamento de datos persoais e a libre circulacién destes datos. Principios e dereitos.
Obrigacions. A Axencia de Proteccion de Datos: competencias e funcions.

38. Politicas de igualdade de xénero. Lexislacion reguladora para a igualdade efectiva de mulleres e homes. Politicas
contra a violencia de xénero. Normativa sobre medidas de proteccion integral contra a violencia de xénero. Discapacidade
e dependencia.

39. Atencion ao publico. Atencion de persoas con discapacidade. Os servizos de informacion administrativa. Informa-
cioén xeral e particular ao cidadan. Iniciativas. Reclamacions. Queixas. Peticiéns.

40. A Lei de prevencion de riscos laborais: Obxecto e ambito de aplicacion. Nocions basicas de seguridade e hixiene
no traballo. Dereitos e obrigas do persoal ao servizo da administracion publica. Consulta e participacién dos traballadores.

